Aðalfundur Búnaðarsamtaka Vesturlands 2001

Haldinn að Árbliki 4. maí 2001

1. Fundarsetning

Föstudaginn 4. maí 2001 var aðalfundur Búnaðarsamtaka Vesturlands (BV) haldinn að Árbliki.  Fundinn setti formaður BV Guðbjartur Gunnarsson og bauð fundarmenn velkomna.  Eftirfarandi dagsskrá var lögð fyrir fundinn:

1. Fundur settur, skipan starfsmanna

2. Skýrsla formanns, Guðbjarts Gunnarssonar

3. Ávarp Magnúsar B. Jónssonar rektors LBH

4. Afgreiðsla kjörbréfanefndar

5. Skýrsla framkvæmdastjóra, Eiríks Blöndal

6. Ársreikningur lagður fram

7. Umræður um skýrslu stjórnar og reikningar afgreiddir

8. Tillögur lagðar fram, nefndarstörf

9. Afgreiðsla mála

10. Kosning stjórnar og varastjórnar

11. Kosning skoðunarmanna og endurskoðenda

12. Önnur mál

13. Fundarslit

Þá tilnefndi formaður Bjarna Ásgeirsson sem fundarstjóra og Jón Björnsson aðstoðarfundarsstjóra og fundarritara þau Laufeyju Bjarnadóttur og Jónas Jóhannesson.  Var það samþykkt samhljóða.  Bjarni Ásgeirsson tók við fundarstjórn og tilnefndi í kjörbréfanefnd:  Þórir Finnsson, Jónas Jóhannesson, Guðrún Kristjánsdóttir.  

Þá var gert stutt hlé á meðan nefndin var að störfum.

2. Afgreiðsla kjörbréfanefndar. 

Guðrún Kristjánsdóttir gerði grein fyrir störfum kjörbréfanefndar:

Frá Búnaðarsamandi Borgarfjarðar:  Jón Björnsson, Eiríkur Blöndal, Haraldur Benediktsson, Þorbjörn Oddsson, Sigurgeir Sindri Sigurgeirsson, Ásgeir Kristinsson, Þórir Finnsson, Brynjólfur Guðmundsson, Unnsteinn Snorri Snorrason, Guðbrandur Guðbrandsson, Sigurður Jóhannsson, Kristján Axelsson.

Frá Búnaðarsambandi Snæfellinga:  Jónas Jóhannesson Jörfa, Högni Gunnarsson Hjarðarfelli, Marteinn Njálsson Suður-Bár, Jóhannes Eyberg Ragnarsson Hraunhálsi, Guðjón Guðmundsson Emmubergi, Sigurður Helgason Hraunholtum, Hallur Pálsson Naustum.

Frá Búnaðarsambandi Dalamanna:  Guðrún Kristjánsdóttir Dunki, Guðmundur Pálmason Kvennabrekku, Ólafur Guðjónsson Leikskálum, Gísli Þórðarson Spágilsstöðum, Ástvaldur Elísson Hofakri, Sigurður B. Hansson Lyngbrekku, Hermann Karlsson Klifmýri.

Engar athugasemdir voru gerðar við störf kjörbréfanefndar.

Fundarstjóri bauð gesti fundarins velkomna en þeir voru:

Ása Erlingsdóttir frá félagi garðyrkjubænda í Borgarfirði.

Sigurður Helgason frá deild sauðfjárbænda á Snæfellsnesi og Sigurgeir Sindri Sigurgeirsson frá félagi sauðfjárbænda í Mýrasýslu sem jafnframt voru fulltrúar á fundinum.

Jón Guðbjörnsson frá Framleiðnisjóði landbúnaðarins.

Eftirtaldir starfsmenn BV sátu fundinn:  Guðmundur Sigurðsson framkvæmdastjóri og Laufey Bjarnadóttir ráðunautur.  Stjórnarmennirnir Guðbjartur Gunnarsson, Bjarni Ásgeirsson og Steinar Guðbrandsson, aðrir stjórnarmenn voru fulltrúar.

3. Skýrsla formanns

Formaður, Guðbjartur Gunnarsson flutti skýrslu stjórnar.   Formaður fór yfir helstu viðfangsefni stjórnar starfsárið 2000-2001.  Gjaldskrá kúasæðinga var breytt á árinu vegna erfiðs rekstrar, en töluvert tap hefur verið á sæðingastarfsseminni undanfarið eins og fram kemur í ársreikningi og leita þarf leiða til hagræðingar í þeim málum.  Gjaldskrá annarra verkefna færð yfir í það að vera tímagjald og halda starfsmenn þá verkefnaskráningu.  Síðla hausts kom fram óformleg ósk frá Búnaðarsamböndum Vestfjarða og Strandamanna þess efnis að skoðaðir yrðu möguleikar á sameiginlegri leiðbeiningamiðstöð með Búnaðarsamökum Vesturlands.  Stjórnin samþykkti að óska eftir aðkomu BÍ að viðræðum um þetta mál.  Nú þegar liggur fyrir að Strandamenn hafa hug á samstarfi við Húnvetninga.  Vestfirðingar hafa hins vegar óskað eftir formlegum svörum við áðurnefndri málaleitan.  Verið er að vinna á úttekt á sæðingastarfsseminni með tilliti til skipulags og kostnaðarliða með það að markmiði að ná fram hagræðingu.

Starfsmannamál: Hallgrímur Sveinn Sveinsson lét af starfi ráðunauts á sl. ári og var Laufey Bjarnadóttir ráðin til starfa ráðunauts hjá BV.   Formaður þakkaði Hallgrími Sveini fyrir hans störf og bauð Laufeyju velkomna til starfa.  Guðmundur Sigurðsson hefur óskað eftir launalausu leyfi í eitt ár frá 1. ágúst n.k. og hefur stjórn BV orðið við því.  Ekki hefur verið gengið frá ráðningu nýs manns í stað Guðmundar en ljóst er að þess þarf a.m.k. til eins árs.  

Sameining búnaðarsambanda á Vesturlandi hefur verið í vinnslu.  Drög að samþykktum verða lögð fyrir aðalfundinn nú eftir að þau voru til umfjöllunar á aðalfundum búnaðarsambandanna nú fyrir skömmu.  Leitað var til Eiríks Tómassonar lagaprófessors með ráðgjöf í þessum málum og einnig Gunnars Sturlusonar hrl.   Vonast formaður til þess að gengið verði frá þessum málum á aðalfundinum nú í dag.

Fundarsstjóri bauð Ernu Bjarnadóttur forstöðumarður félagssviðs Bændasamtaka Íslands velkomna.

4. Skýrsla framkvæmdastjóra

Skýrslum framkvæmdastjóra og annarra starfsmanna BV var dreift á fundinum.

Guðmundur flutti sameiginlega skýrslu fyrir ráðunauta.  Starfsskýrslur ráðunauta verða gefnar út í ársskýrslu ásamt reikningum.  Hann fór yfir starfsmannahald BV á starfsárinu.  Á árinu störfuðu auk Guðmundar sem ráðunautar Friðrik Kr. Jónsson, Lárus G. Birgisson, Hallgrímur Sveinn Sveinsson og María G. Líndal sem var í 75% starfi.  Lilja Guðrún Eyþórsdóttir vann við bændabókhald í verktöku fyrir BV en hætti því í lok árs.  Hallgrímur lét af störfum í lok sumars.  Laufey Bjarnadóttir var ráðin í hans stað í haust.  Hún starfaði áður sem kennari á Hvanneyri við LBH.

Framkvæmdastjóri vísaði í ársskýrsluna varðandi starfsskýrslur annarra starfsmanna og töflur varðandi afurðir búfjár á svæðinu á árinu 2000.

Guðmundur nefndi að rekstur BV hefði verið erfiður á síðastliðnu ári, þó sérstaklega rekstur kúasæðinganna.  Keyptur var nýr bíll, Subaru Forester sem kom í stað Izusu pallbíls sem nú er seldur.  Tölvubúnaður var endurbættur, ein ný öflug talva og ein ferðatalva.  Netttenging á skrifstofu var endurbætt með ISDN búnaði.  

Mikil vinna var í starfsseminni í sauðfjárrækt við ómmælingar og dóma og sáu ráðunautar um hrútasýningar og lambaskoðun í Austur-Barðastrandasýslu og á svæði Bs. Kjalnesinga.  Í starfsskýrslu Lárusar Birgissonar er nánar gerð grein fyrir þessari starfssemi.

Friðrik Jónsson og Hallgrímur Sveinn Sveinsson og Laufey Bjarnadóttir eftir að hún kom til starfa hafa séð um nautgriparæktina og vísast í þeirra skýrslur til frekari upplýsinga um starfið.

Bændabókhald og búrekstrarleiðbeiningar sáu þær Lilja Guðrún Eyþórsdóttir og María G. Líndal um og vísast í þeirra starfsskýrslur varðandi þann þáttinn.

Þá nefndi Guðmundur störf við leiðbeiningar í jarðrækt, forðagæslu og margt fleira sem starfað er að á vegum BV  en öllu þessu er gerð ítarleg skil í starfsskýrslu Guðmundar og annarra ráðunauta.

Að lokum þakkaði Guðmundur samstarfsfólki og stjórn BV ásamt bændum og búaliði fyrir samstarfið á árinu.

5. Ársreikningur lagður fram

Guðmunndur Sigurðsson gerði grein fyrir reikningum BV.  Reikningar eru í Ársskýrslu 2000.  Niðurstöðutölur rekstrarreiknings eru:  Tekjur voru alls 44.735.233 kr. og tap ársins 2.532.639 kr. Þar af er tap af rekstri nautgripasæðinga 2.010.783 kr.  

Þá var gert matarhlé til 13:15

Fundarstjóri lagði til að taka fyrir lið 7 næst, engin andmæli voru við því.

7. Erindi Ernu Bjarnadóttur forstöðumanns félagssviðs Bændasamtaka Íslands.

Gerði grein fyrir sviðaskiptingu hjá Bændasamtökunum en síðastliðið ár hefur verið ákveðinn reynslutími hvað það varðar, þar sem verkefni Framleiðsluráðs komu til Bændasamtakanna.  Sameining og samstarf búnaðarsambanda er í samræmi við stefnu Bí um fækkun og eflingu leiðbeiningamiðstöðva og hafa búnaðarsamböndin á Vesturlandi verið á undan öðrum í þessu efni.  Afuðrðasölumál grænmetis hafa verið ofarlega á baugi undanafarið og hafa veður skipast nokkuð í lofti í viðhorfum til landbúnaðar þar sem fyrr í vetur var mikið í umræðunni hollusta og heilbrigði íslenskra afurða en nú eru það ofurtollar sem hindra það að neytandinn geti keypt erlenda vöru.  Samkeppnisstofnun er að ljúka könnun á verðmyndun á matvöru, þar með talið búvöru.  Önnur verkefni eru alþjóðasamningar sem hafa áhrif á þróun búvörusamninga hér á landi.  Afurðasölumál hafa gengið vel, kjötsala gengið vel og aukist frá síðasta ári.  Kaupmáttur hefur aukist og önnur atriði eins og verð á fiski hefur hækkað meira en á kjöti, sjúkdómar erlendis hafa haft áhrif á kjötsölu.  Sauðfjársamningurinn: Bændasamtökin eru að ljúka afgreiðslu erinda um leiðréttingar á greiðslugrunni jöfnunargreiðslna.

Námskeið varðandi gæðastýringu í sauðfjárrækt gengið mjög vel og lokið yfirferð yfir landið, óleyst vandamál er varðandi landnýtinguna.  

Önnur verkefni hjá BÍ; bókhaldsmál og endurgerð forrita.  Heimasíða BÍ, verið að efna til samstarfs um sameiginlega síðu RALA, LBH og BÍ.  Umritun á fjárvís í bígerð.  Lyfjareglugerð verður tekin til frekari skoðunar í samstarfi við landbúnaðarráðuneytið og vonast til að einhverju verði hnikað til, en þessi reglugerð er ein sú strangasta sem til þekkist í nágrannalöndum.  

Erna þakkaði fyrir boðið á fundinn og óskaði honum velfarnaðar í störfum.

6. Umræður um skýrslu stjórnar  og reikninga

Kristján Axelsson skoðunarmaður reikninga kvaddi sér hljóðs.  Lýsti hann starfi skoðunarmanna reikninga.  Lagði hann til fyrir hönd skoðunarmanna að reikningurinn yrði samþykktur.

Sigurður Helgason spurði um verktöku í sæðingastarfssemi hvort það skilaði einhverju eða væri í takt við launahækkun?  Það verði að finna aðra leið en að hækka sæðingagjöldin því þá hætta menn að láta sæða.  Benti hann á að reyna þyrfti að ná út kostnaðarlið sem er yfirdráttur.  Annars er framtíðin nokkuð björt.

Sigurgeir Sindri spurði hvort skynsamlegt væri að kljúfa rekstur nautgripasæðinga frá öðrum rekstri?  Hagræðing í starfsmannahaldi, ekki rétt að fækka starfsmönnum, það er ekki rétt leið til hagræðingar.  Spurði um afstöðu sjórnar til sameiningar við Bs. Vestfjarða?

Guðmundur Sigurðsson svaraði Sigurði Helgasyni.  Hækkun á sæðingagjöldum koma til vegna þess að það hefur dregið úr opinberum styrkjum einnig hafa komið til launahækkanir og aukinn bifreiðakostnaður.  Getum helst lækkað þennan kostnað með að auka vinnu sæðingamanna, draga úr afleysingafólki, stærri svæði hjá hverjum sæðingamanni.  Miklir erfiðleikar á rekstri sæðinga vegna þess hve kúabúin eru dreifð, mikill kostnaður sérstaklega við akstur.  Þarf að leita einhverra leiða til hagræðingar.  Síðastliðið haust var selt eftir tímagjaldi varðandi ómskoðun hjá sauðfé, var ekkert óhagsstæðara fyrir bóndann.  Því næst svaraði Guðmundur Sigurgeiri Sindra, tap á heildarrekstrinum upp á rúm 500 þús. kr.  Ef hægt er að losa pening og ná hagstæðari lánum er hægt að ná niður liðnum vextir og verðbætur, sem eru blóðpeningar.

Haraldur Benediktsson svaraði Sigurgeiri Sindra um afstöðu hans til sameiningar, kvaðst hann vera tilbúinn til samvinnu en vill ekki tapa á því að fara í samstarf við þá.  Þakkaði fyrir samstarf við stjórn og starfsmenn á s.l. ári.  Búgreinaráð lagði til breytingu á gjaldskrá sæðinga á grundvelli þeirra rekstrarforsenda á þeim tíma, nú hafa forsendur breyst til hins verra með hækkun á bensíni og fleiri þáttum.  Rót vanda kúasæðinga sé þegar sameining fór fram en þá gleymdist að taka þennan rekstur fyrir, að mati Haraldar.  Framlag frá BÍ lækkar, verð á sæði hækkar o.s.frv.  Kvaðst Haraldur hafa verið tregur til að hækka sæðingagjöld, kemur niður á þátttöku í sæðingum og þar með kynbótastarfinu.  

Jóhannes Eyberg þakkaði frummælendum sín erindi.  Ræddi um sæðingarnar.  Fá búnaðarsambönd geta rekið sæðingastarfssemi með hagnaði.  Talað er um að launakostnaður sé mikill og minnti Jóhannes Eyberg menn á að um er að ræða bindingu í starfi, eðlilegt að umbunað sé fyrir það í launum.  Fáir sæðingamenn eru stóru svæði, þá halda kýrnar síður, þær eru ekki sæddar á "réttum tíma".  Óskaði hann eftir hugmyndum frá kúabændum hvaða leiðir séu færar í þessu máli.  Farið var út í verktöku á hluta á svæði, til að athuga hvort það sé hagkvæmt.  Við verktöku sparast m.a. tryggingagjald og orlof sem verktakinn  tekur á sig.  

Guðbjartur Gunnarsson taldi að gjald kúasæðinga væri komið að ystu mörkum.  Gjaldskráin þarf að vera notendavæn.  Í upphafi var ekki á miklum grunni að byggja varðandi gjaldskrána svo gjaldskrá Búnaðarsambands Borgarfjarðar var látin gilda yfir allt svæðið en þá var hún alltof lág.  Þá svaraði hann til um afstöðu sína til samstarfs við Bs. Vestfjarða, sjálfsagt að skoða þetta mál.  Ef finnst hagkvæmur flötur er sjálfssagt að skoða þetta en ekki ef það mun íþyngja rekstrinum.

Jón Björnsson kvaddi sér hljóðs og skýrði frá sinni afstöðu til samvinnu við Vestfirði og Strandamenn.  Það má alls ekki íþyngja rekstrinum með samvinnunni.  Rekstur sæðingastöðvarinnar; fé frá ríki hefur dregist saman, lendir á þeim sem nota hana, þarf að hækka "auragjald" á mjólkinni, þá sjá fleiri sér hag í að nota þessa þjónustu.

Reikningar voru nú bornir undir atkvæði samþykktir samhljóða.

8.  Drög að breytingum á samþykktum Búnaðarsamtaka Vesturlands lögð fram og kynnt.

Formaður Guðbjartur Gunnarsson kynnti drög að breytingum á samþykktum Búnaðarsamtaka Vesturlands.  Drögum að breytingum var dreift á fundinum.  

Stuttar fyrirspurnir leyfðar.

9.  Tillögur lagðar fram, nefndarstörf

Allsherjarnefnd: 

Haraldur Benediktsson formaður, Sigurður Helgason, Þórir Finnsson, Guðbrandur Guðbrandsson, Ásgeir Kristinsson, Sigurður Jóhannesson, Marteinn Njálsson, Guðmundur Pálmason, Ástvaldur Elísson.

Fjárhagsnefnd:

Kristján Axelsson formaður, Eiríkur Blöndal, Guðrún Kristjánsdóttir, Jónas Jóhannesson, Sigurður B. Hansson.

Búfjárræktarnefnd:  

Högni Gunnarsson formaður, Jón Björnsson, Þorbjörn Oddsson, Sigurgeir Sindri Sigurgeirsson, Brynjólfur Guðmundsson, Unnsteinn Snorri Snorrason, Jóhannes Eyberg Ragnarsson, Guðjón Guðmundsson, Hallur Pálsson, Ólafur Guðjónsson, Gísli Þórðarson, Hermann Karlsson.

Aðrar tillögur komu ekki fram og þessar nefndir rétt kjörnar.

Lýst eftir öðrum tillögum, frá einstaklingum eða hópum.

Tillaga kom fram um að tillögur fari beint í nefnd án framsögu, engin andmæli komu gegn því.  

Nefndir hófu störf.

Gert var kaffihlé eftir að nefndir luku störfum.

Ósk kom frá nokkrum fundarmönnum að flýta kosningum og fresta afgreiðslu nefndarstarfa, þar sem nokkrir fundarmenn þurftu að hverfa af fundi.  

11. Kosning stjórnar og varastjórnar

Kosning formanns (án svæðabindingar):

Guðbjartur Gunnarsson kosinn formaður til eins árs með 15 atkvæðum en Haraldur Benediktsson fékk 11 atkvæði.

Stjórnarmenn aðrir (svæðisbundnir):

Frá Bsb.Borgarfjarðar:  Aðalmenn; Haraldur Benediktsson og Eiríkur Blöndal. Til vara:  Sigurgeir Sindri Sigurgeirsson og Þórir Finnsson

Frá Bsb. Snæfellinga:  Aðalmaður; Steinar Guðbrandsson og til vara Jónas Jóhannesson

Frá Bsb. Dalamanna:  Aðalmaður; Sigurður Björgvin Hanson og til vara Guðrún Kristjánsdóttir

Varamaður formanns:  Jón Björnsson kosinn með 25 atkvæðum og Jónas Jóhannesson með 1 atkvæði

Skoðunarmenn reikninga:  Kristján Axelsson 23 atkvæði og Hallur Pálsson 11 atkvæði.  Varaskoðunarmenn Brynjólfur Guðmundsson og Kristján Sæmundsson samkvæmt uppástungu.

Endurskoðandi kjörinn Arnór Eggertsson samkvæmt uppástungu.

Afgreiðsla nefndarstarfa

Afgreiðsla fjárhagsnefndar:

Guðrún Kristjánsdóttir gerði grein fyrir eftirfarandi tillögu:
Aðalfundur BV haldinn að Árbliki 4. maí 2001 samþykkir að selja skrifstofu BV í Búðardal ef viðunandi verð fæst, en leggur jafnframt áherslu á að BV veiti eins góða þjónustu á svæðinu og hægt er og tryggi aðstöðu fyrir ráðunauta eftir þörfum.

Guðmundur Sigurðsson skýrði frá því að sveitarstjóri Dalabyggðar hafi tekið vel í það að ráðunautar gætu fengið aðstöðu til viðveru og taka á móti bændum á skrifstofu Dalabyggðar.

Samþykkt samhljóða.

Sigurður B. Hansson skýrði eftirfarandi tillögu:

Greiðslur til embættismanna:

Formaður:
60.000 kr. föst greiðsla/ári +7500 á fund

Stjórnarmenn: 30.000 kr. föst greiðsla/ári +7500 á fund

Skoðunarmenn: 10.000 kr./dag

Fulltrúar: 2.000 kr./fulltrúa + akstur skv. reglum RSK

Árgjöld:  1.600 kr.  á ári fyrir hvern félagsmann í búnaðarfélagi.

Samþykkt samhljóða.

Kristján Axelsson gerði grein fyrir fjárhagsáætlun fyrir árið 2001:

	Tekjur
	
	

	
	
	

	Vegna launa frá BÍ
	
	            6.800.000     

	V/ búfjárræktar
	
	               850.000     

	V/ rekstrargreininga
	
	            1.000.000     

	Búnaðarmálasjóður
	
	          11.000.000     

	Árgjöld búnaðarfélaga
	
	               770.000     

	Frá Bændabókhaldi
	
	            1.800.000     

	Framleiðnisjóður
	
	               990.000     

	Lambaskoðun
	
	            1.000.000     

	Hrossasýningar
	
	               300.000     

	Frá Landbúnaðarr.v/ fækkunarsamninga
	               560.000     

	Frá Landbúnaðarr.v/ gæðastýringa námsk.
	               610.000     

	Aðrar tekjur 
	
	        1.020.000,00     

	Samtals:
	
	      26.700.000,00     

	
	
	

	Gjöld:
	
	

	Laun og launatengd gjöld
	      17.500.000,00     

	Ferðakostnaður
	
	        2.600.000,00     

	Skrifstofa
	
	        2.000.000,00     

	Húsnæði 
	
	          800.000,00     

	Ýmis gjöld
	
	          500.000,00     

	Stjórn laun og akstur
	
	          700.000,00     

	Vaxtagjöld
	
	        1.200.000,00     

	Fyrningar og afskriftir
	
	        1.400.000,00     

	Samtals:
	
	      26.700.000,00     


Guðmundur Sigurðsson skýrði fjárhagsáætlun frekar.  BV sóttu um styrk til að bæta tölvukost til Framleiðnisjóðs á síðast liðnu ári og þann styrk má nota á þessu ári og einnig á næsta ári.  

Fjárhagsáætlun samþykkt samhljóða.

Eiríkur Blöndal kynnti eftirfarandi tillögu:

Aðalfundur Búnaðarsamtaka Vesturlands haldinn að Árbliki í Dalasýslu 4. maí 2001, skorar á stjórn og framkvæmdastjóra Búnaðarsamtaka Vesturlands að leita allra leiða til þess að rekstur kúasæðinganna verði í fjárhagslegu jafnvægi á árinu 2001.  Leitað verði leiða til að draga úr kostnaði við starfssemina m.a. með endurskoðun á starfssvæðum frjótækna og eftir atvikum starfshlutfalli.  Því sem á skortir að náist með þeim aðgerðum verði mætt með hækkun sæðingagjalda.


Fundurinn bendir á að sum búnaðarsamböndin hafa hærri gjaldskrá en hjá BV, t.d. á Kjalarnesi en BV sinnir kúasæðinum á því svæði.  Stefnt verði að því að kúasæðingarnar skili a.m.k. 3% af veltu sinni upp í sameiginlegan kostnað ár hvert.  Jafnframt verði stefnt að því að kúasæðingar skili einhverju upp í uppsafnað tap undanfarinna ára.

Tillagan var samþykkt samhljóða.

Sigurgeir Sindri Sigurgeirsson og Kristján Axelsson þurftu að yfirgefa fund áður en búfjárnefnd gerði grein fyrir sínum störfum.

Afgreiðsla búfjárnefndar:

Högni Gunnarsson gerði grein fyrir tillögum búfjárnefndar:

Aðalfundur Búnaðarsamtaka Vesturlands haldinn að Árbliki í Dalasýslu 4. maí 2001 beinir því til stjórnar Bændasamtaka Íslands að vinna að því að hækka sæðingagjald af innveginni mjólk til þess að mæta auknum kostnaði við kúasæðingar.

Tillagan samþykkt með þorra atkvæða.

Högni gerði grein fyrir eftirfarandi tillögu búfjárnefndar:

Aðalfundur Búnaðarsamtaka Vesturlands haldinn að Árbliki í Dalasýslu 4. maí 2001, mótmælir harðlega 17. gr. reglugerðar um heimildir dýralækna til að ávísa lyfjum.  Skorar fundurinn á Heilbrigðis- og tryggingamálaráðherra Jón Kristjánsson að breyta 17. gr. reglugerðarinnar um heimildir dýralækna til að ávísa lyfjum á þann veg að bændum verði gert kleift að eiga lyf til notkunar í bráðatilfellum.  Notkun þeirra verði skráningarskyld og í samráði við dýralækni.

Sigurður Helgason gerið grein fyrir því að þessi tillaga hefði verið samþykkt á aðalfundi Bs. Snæfellinga og hafði hann hripað niður greinargerð sem æskilegt væri að fylgdi þessari tillögu.  

Greinargerð:

Vegna landfræðilegra aðstæðna, vetrarveðra og ófærðar og mikilla vegalengda með tilheyrandi aksturskostnaði.  Er fyrirsjáanlegt að dýralæknar geta ekki alltaf brugðist tafarlaust við bráðatilfellum, eins og nauðsynlegt er þegar upp koma sjúkdómar eins og Hvanneyrarveiki, fóstureitrun og júgurbólga o.fl. o.fl.   Því er brýnt að bændur og allir þeir sem hafa búfé undir höndum geti haft aðgang að þeim lyfjum sem við eiga í vhert skipti og hafið meðhöndlun strax í samráði við sinn dýralækni þegar bráðasjúkdómar koma upp.  Allir framantaldir sjúkdómar og margir fleiri sem ekki eru taldir hér, geta valdið og valda viðkomandi dýrum miklum þjáningum og oft dauða með tilheyrandi afurðatjóni fyrir bændur ef dregst að hefja meðhöndlun og lyfjagjöf.  Þessa vanlíðan dýra og afurðatjón bænda má lágmarka með heimild til þeirra að hafa viðeigandi lyf undir höndum, enda gangast bændur undir að halda tæmandi skrá um lyf og lyfjagjöf.

Tillagan samþykkt með þorra atkvæða.

Afgreiðsla allsherjarnefndar:

Haraldur Benediktsson gerði grein fyrir tillögum allsherjarnefndar, drög að samþykktum Búnaðarsamtökum Vesturlands. 

Drög að samþykktum Búnaðarsamtaka Vesturlands.

1.gr.


Samtökin heita Búnaðarsamtök Vesturlands og nær félagssvæði þeirra yfir Vesturland frá Hvalfjarðarbotni í Gilsfjarðarbotn. Heimili þeirra og varnarþing er þar sem aðalskrifstofa þeirra er. Búnaðarsamtökin eru aðili að Bændasamtökum Íslands, sem eru heildarsamtök íslenskra bænda.


Stofnaðilar að Búnaðarsamtökum Vesturlands eru Bsb. Borgarfjarðar, Bsb. Snæfellinga og Bsb. Dalamanna. Stofnframlög eru hreinar eignir hvers búnaðarsambands. 

2.gr.


Búnaðarfélögin á svæðinu eru aðildarfélög búnaðarsamtakanna og skulu þau fullnægja eftirtöldum skilyrðum:

1) Að hafa minnst 15 félaga.

2) Að lög og reglur samrýmist samþykktum Búnaðarsamtaka Vesturlands og Bændasamtaka Íslands.

3) Að skila félagaskrá, í síðasta lagi á aðalfundi samtakanna. Í félagaskrá skal m.a. skráð hvaða búgrein hver félagsmaður stundar. 

4)
Að skila aðalfundargerð og endurskoðuðum ársreikningi ekki síðar en á aðalfundi samtakanna ár hvert.

3.gr.


Aðild að Búnaðarsamtökum Vesturlands geta átt þeir einstaklingar sem þess óska og stunda búrekstur í atvinnuskyni, eða vegna eigin nota, enda séu þeir aðilar að búnaðarfélagi á samtakasvæðinu. Aðild einstaklinga skal óháð því hvort þeir stunda búrekstur í eigin nafni eða annarra. Undir búrekstur fellur hvers konar búfjárrækt, jarðrækt, skógrækt, garðrækt og ylrækt. Einnig eftirfarandi starfsemi fari hún fram á lögbýlum: Eldi og veiðar vatnafiska, nýting hlunninda, framleiðsla og þjónusta. Bændum sem hætt hafa búskap vegna aldurs skal heimil áframhaldandi þátttaka í viðkomandi félagi með fullum félagsréttindum, hafi þeir áfram búsetu á hlutaðeigandi félagssvæði. Allir bændur hafi sömu réttindi óháð formi á félagsaðild.

4. gr.


Hver félagsmaður sem skráður er í aðildarfélagi búnaðarsamtakanna skal greiða gjald til þeirra. Gjald þetta er ákveðið á aðalfundi. Gjöld þessi greiðist fyrir lok nóvember ár hvert.  Hjón og sambýlisfólk greiði eitt árgjald.

Heiðursfélagar og félagar eldri en 70 ára skulu vera undanþegnir árgjaldi.

5. gr.

Tilgangur og verksvið samtakanna er:

1.
Að beita sér fyrir bættum kjörum bænda á öllum sviðum.

2. Að reka eða eiga aðild að leiðbeiningamiðstöð er annist öll leiðbeiningastörf 


(fagleg viðfangsefni).

3.
Að vinna að kynbótum búfjár, m.a. með því að starfrækja sæðingastöðvar fyrir nautgripi og sauðfé, svo og aðrar búfjártegundir, ef tiltækilegt þykir.

4.
Að vera starfandi tengiliður milli Bændasamtaka Íslands og búnaðarfélaganna á félagssvæðinu.
6.gr.


Aðalfundur Búnaðarsamtaka Vesturlands skal haldinn fyrir lok aprílmánaðar ár hvert. Þau ár sem kosning til Búnaðarþings fer fram, skal þó ákvæði samþykkta Bændasamtaka Íslands gilda eftir því sem við á.


Hvert búnaðarfélag innan samtakanna kýs fulltrúa til setu á aðal- og aukafundum þeirra, sem hér segir:


Félög með 15 til 20 félaga kjósi 1 fulltrúa.


Félög með 21 til 30 félaga kjósi 2 fulltrúa.


Félög með 31 til 40 félaga kjósi 3 fulltrúa.


Félög með 41 til 50 félaga kjósi 4 fulltrúa


og félög með 51 félaga og fleiri kjósi 5 fulltrúa.


Kosning fulltrúanna gildir í eitt ár.


Auk þess eiga þar sæti með málfrelsi og tillögurétt, fulltrúar búgreinafélaganna og búnaðarþingsfulltrúar á Vesturlandi, fulltrúi Landbúnaðarháskólans á Hvanneyri, fulltrúi RALA svo og starfsmenn búnaðarsamtakanna og stjórnarmenn þeirra.


Aðalfundur skal boðaður skriflega eða á annan sannanlegan hátt með minnst viku fyrirvara. Hann er lögmætur ef 2/3 hlutar fulltrúa eru mættir. Fundurinn skal opinn öllum félagsmönnum í aðildarfélögum búnaðarsamtakanna, með málfrelsi og tillögurétt, sama á við um aukafundi.


Til aukafundar kveður stjórnin er henni þykir þörf á, eða 1/3 hluti aðalfulltrúa krefst þess með skriflegu erindi til stjórnar. Í fundarboði skal tilgreina ástæðu og fundarefni. 


Einfaldur meirihluti greiddra atkvæða ræður úrslitum mála á fulltrúafundum, nema um sé að ræða breytingar á samþykktum samkvæmt ákvæðum 11. gr., eða slit á samtökunum samkvæmt ákvæðum 10. gr., í samþykktum þessum.

7. gr.


Á aðalfundi skal kjósa 5 manna stjórn búnaðarsamtakanna og varastjórn, svo og skoðunarmenn reikninga og löggiltan endurskoðanda. Fyrst skal formaður kosinn sameiginlega og án svæðabindingar. Síðan skulu fulltrúar úr Mýra- og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 stjórnarmann og fulltrúar úr Dalasýslu einn stjórnarmann. Varamaður sem tekur sæti í stjórn í forföllum formanns, skal kosinn á undan öðrum varamönnum og án svæðabindingar. Varamenn annarra stjórnarmanna eru að lokum kosnir svæðabundið. Stjórnin kýs varaformann úr sínum hópi. Skoðunarmenn skulu vera tveir og jafnmargir til vara. Kjörtími stjórnar, varamanna hennar, skoðunarmanna og varaskoðunarmanna og löggilts endurskoðanda er milli aðalfunda.


Allir félagsmenn aðildarfélaganna eru skyldir til að taka kosningu eitt kjörtímabil til þeirra starfa sem samtökin kjósa menn til og ákveðið er í samþykktum þessum. 

8. gr.

Á aðalfundi skal taka fyrir eftirfarandi:

1. Skýrslu stjórnar um starfsemi á liðnu ári.

2. Ársreikningur síðasta árs lagður fram til afgreiðslu svo og fjárhagsáætlun yfirstandandi árs.

3. Tekin ákvörðun um hvernig fara skuli með hagnað eða tap og framlög í varasjóði.

4. Kosning stjórnar og varastjórnar skv. 7. gr.

5. Kosning skoðunarmanna og endurskoðanda skv. 7. gr.

6. Ákvörðun um greiðslur til stjórnar- og skoðunarmanna fyrir störf í þágu samtakanna.


7. Umræður og atkvæðagreiðslur um önnur málefni sem löglega eru upp borin.

8. Á aðalfundi skal leggja fram skriflegar skýrslur framkvæmdastjóra og ráðunauta búnaðarsamtakanna um störf þeirra á liðnu ári.

9. gr.


Stjórnin ræður framkvæmdastjóra sem annast í umboði hennar um eignir og fjármál samtakanna og daglega verkstjórn. Framkvæmdastjóri ræður starfsfólk í samráði við stjórn. Framkvæmdastjóri skal vera bæði rekstrarlegur og faglegur stjórnandi leiðbeiningastöðvarinnar. Hann skal hafa lokið kandidatsprófi í búfræði eða hafa aðra sambærilega menntun.  Stjórn samtakanna fer með málefni þeirra milli aðalfunda og fylgir ályktunum þeirra eftir, sér um undirbúning kosninga til Búnaðarþings og framkvæmd þeirra í samræmi við samþykktir Bændasamtaka Íslands. Enn fremur annast hún  fjárreiður samtakanna og reikningsskil og  ber sameiginlega ábyrgð á öllum fjármálum þeirra. Starfsár og reikningsár samtakanna er almanaksárið. Reikninga samtakanna, starfsskýrslu og félagaskrá sendir hún til Bændasamtaka Íslands. Stjórnarfundi heldur stjórnin eftir þörfum hverju sinni og boðar formaður til stjórnarfunda.  Stjórnin skal setja sér fundaáætlun í upphafi starfsárs og skal stefnt að því að halda allt að 10 fundi á ári.  Formanni er skylt að boða til stjórnarfunda krefjist einn stjórnarmaður eða framkvæmdastjóri þess.  Stjórnin er ákvörðunarbær þegar meirihluti stjórnarmanna sækir fund.  Mikilvæga ákvörðun má þó ekki taka án þess að allir stjórnarmenn hafi haft tök á því að fjalla um málið sé þess nokkur kostur.  Halda skal fundargerðarbók um það sem fram fer á stjórnarfundum sem skal undirrituð af þeim sem sitja fund.  Stjórnarmaður eða framkvæmdastjóri, sem er ekki sammála ákvörðun stjórnar, á rétt á því að fá sérálit sitt bókað. 
10 gr.


Búnaðarsamtökunum verður ekki slitið nema 2/3 hlutar mættra fulltrúa samþykki það á tveimur aðalfundum í röð, enda hafi tillaga að slitum verið auglýst í fundarboði, eignir samtakanna skulu þá tafarlaust afhendast Bændasamtökum Íslands til varðveislu. Bændasamtökin ávaxti eignirnar á tryggum stað þar til félag verður stofnað á Vesturlandi, er starfar á líkum grundvelli og samtökin. Skulu þær þá afhentar hinu nýja félagi gegn skuldbindingu frá því, að sömu ákvæði gildi um ráðstöfun eigna þess og hér eru settar um eignir samtakanna. 
11. gr.


Samþykktum þessum má einungis breyta á aðalfundi og þurfa 2/3 hlutar mættra fulltrúa að samþykkja breytingarnar. Lagabreytingatillögur ber að kynna með fundarboði.

12. gr.


Samþykktir þessar öðlast gildi 1. jan. 2002, enda hafi sameiningin verið samþykkt á  aðalfundum búnaðarsambandanna 2001.

Með samþykktum þessum skulu Búnaðarsamband Borgarfjarðar, Búnaðarsamband Dalamanna og Búnaðarsamband Snæfellinga lögð niður og sameinuð Búnaðarsamtökum Vesturlands.

Samþykktirnar skulu endurskoðaðar eigi síðar en að tveimur árum liðnum.

Ákvæði til bráðabirgða: 


Núverandi búnaðarþingsfulltrúar og varamenn þeirra halda umboði sínu til loka kjörtímabilsins.

Markmið vegna kosninga til Búnaðarþings:


Kosningu á búnaðarþingsfulltrúum af Vesturlandi þarf að skoða sérstaklega, með það að markmiði að þeim fækki ekki þó búnaðarsamböndin verði sameinuð. Hver sýsla þarf að eiga 1 fulltrúa eins og nú er.
Drög að samþykktum borin upp með breytingum í heilu lagi. 

 Samþykkt með 22 atkæðum og engin mótatkvæði.

13.  Ekki komu til önnur mál.

14.  Fundarslit.

Formaður, Guðbjartur Gunnarsson, þakkaði Bjarna Ásgeirssyni fyrir hans störf í stjórninn og bauð Sigurð B. Hanson velkominn til starfa.  Þakkaði formaður fyrir góðan fund og óskaði fundarmönnum góðrar heimferðar.

Fundarritarar

Laufey Bjarnadóttir

Jónas Jóhannesson

